
 

BOSNA I HERCEGOVINA  

FEDERACIJA BOSNE I HERCEGOVINE 

KANTON 10  

OPĆINSKI SUD U LIVNU  

 

Broj: 68 0 K 073756 22 K  

Livno, 23.05.2022. godine 

 

U IME FEDERACIJE BOSNE I HERCEGOVINE! 

 

Općinski sud u Livnu, sudija Karmela Lemo, uz sudjelovanje zapisničara Ivone Gotovac, u 

krivičnom predmetu protiv optuženog T. K. zv. T., iz mjesta Livanjski put b.b. Bosansko 

Grahovo, radi krivičnih djela Nasilje u obitelji  iz čl.222.st.2.  a u vezi sa st.1. KZ FBiH i 

Neovlašteno držanje oružja ili eksplozivnih tvari iz čl.371.st.1. KZ FBiH, a sve u vezi s čl.54. 

Krivičnog zakona Federacije Bosne i Hercegovine (u daljnjem tekstu KZ FBiH), koga zastupa 

branitelj advokat Jozo Ćurić iz Livna, po optužnici Kantonalnog tužiteljstva Kantona 10 

Livno broj: T10 0 KT 0009743 21 od 09.12.2021.godine, nakon održanog glavnog, usmenog i 

javnog pretresa koji pretres je održan dana 05.05.2022. godine u prisutnosti kantonalne 

tužiteljice Kristijane Ivanković, branitelja optuženog i optuženoga, dana 06.05.2022. godine, 

donio je i javno objavio slijedeću  

 

P R E S U D U 

Optuženi: 

T. K., zv. „T.“, sin I. i majke A. rođ.T., rođen 02.02.1967.godine, u Skender Vakufu, 

nastanjen u ul. Livanjski put bb, općina Bosansko Grahovo, JMBG:, državljanin BiH i RH, 

pismen, sa završenom SSS, po zanimanju šumarski tehničar, oženjen, otac dvoje djece, vojsku 

služio 1988./89.godine, u Beogradu, Republika Srbija, sa činom mlađeg vodnika, vodi se u 

Uredu obrane Dobretići, srednjeg imovnog stanja, ne vodi se drugi kazneni postupak, u 

pritvoru po Rješenju Općinskog suda Livno, br. 68 0 K xxxxxx 21 Kpp 2, od 

17.10.2021.godine, proveo vrijeme od 15.10.2021.godine - 15.11.2021.godine; 

 

K R I V   J E 

ŠTO JE: 

1. Dana 10.10.2021.godine, oko 02,00 sati, u obiteljskoj kući, u ul. Livanjski put bb, 

općina Bosansko Grahovo, u kojoj živi u zajedničkom kućanstvu sa suprugom Lucom, 

nasiljem ugrozio mir i tjelesnu cjelovitost, supruge L., na način, da je istu više puta 

šakama udarao po glavi i tijelu, uslijed čega je oštećena i zadobila više ozljeda u vidu: 

nagnječenja-modrica u području glave, sa krvnim podljevima ispod očiju, kao i leđa i 

lijeve natkoljenice; 

 

DAKLE, nasiljem ugrozio građanskim mir i tjelesnu cjelovitost člana obitelji sa kojom živi u 

zajedničkom kućanstvu. 

 

2. U kontejneru za stanovanje, pored obiteljske kuće u ul. Livanjski put b.b., općina 

Bosansko Grahovo, suprotno odredbi članka 8. st.2. Zakona o oružju i streljivu 

(„Narodne novine Hercegbosanske županije“, broj: 6/2013 od 05.07.2013. godine), 

neovlašteno držao 730 komada streljiva, cal.7,62X39 mm, 49 komada streljiva-

pancirno zapaljivih metaka, call.7,62X39 mm, 90 komada streljiva call.5,56X45 mm, i 

jedan bajonet za pušku M-48,čija nabavka građanima uopšte nije dopuštena, a koji su  

pronađeni prilikom pretresa dana 16.10.2021.godine;  

 

DAKLE, neovlašteno držao municiju čija nabavka građanima uopšte nije dopuštena. 

 

ČIME JE, u sticaju počinio krivična djela Nasilje u obitelji iz čl.222. st.2., a u vezi sa st.1. 

KZFBiH, i Neovlašteno držanje oružja ili eksplozivnih tvari iz čl.371. st.1. KZFBiH, a sve u 

vezi sa čl.54. KZFBiH, pa mu sud uz primjenu istih zakonskih odredbi čl. 42 i 49. KZFBiH, 

pojedinačno za počinjena krivična djela  

 

U T V R Đ U J E 

 

- Za krivično djelo Nasilje u obitelji iz čl.222. st.2., a u vezi sa st.1. KZFBiH, utvrđuje 

kaznu zatvora u trajanju od 2(dva) mjeseca,  

 

- Za krivično djelo Neovlašteno držanje oružja ili eksplozivnih tvari iz čl.371. st.1. 

KZFBiH, utvrđuje kaznu zatvora u trajanju od 2(dva) mjeseca. 

 

Temeljem odredbi čl.54. st.2 tačka b) KZFBiH, optuženi se 

 

  O S U Đ U J E 

NA JEDINSTVENU KAZNU ZATVORA U TRAJANJU OD 3(tri) MJESECA  

 

Na temelju čl. 57. st. 1. KZFBiH, u izrečenu kaznu zatvora optuženom se uračunava vrijeme 

provedeno u pritvoru po Rješenju Općinskog suda Livno, br. 68 0 K xxxxxx 21 Kpp 2 od 

17.10.2021.godine od 15.10.2021.godine do 15.11.2021.godine. 

 

Na temelju čl. 202. st. 1. ZKP-a FBiH optuženi se obvezuje na plaćanje troškova postupka u 

iznosu od 250,00 KM. 

 

Na temelju čl.78. st. 1. i st.3. KZFBiH, optuženom se izriče sigurnosna mjera oduzimanja 

predmeta, pa se od optuženog oduzima: 730 komada streljiva, call.7,62X39 mm, 49 komada 

streljiva-pancirno zapaljivih metaka, call.7,62X39 mm, 90 komada streljiva cali.5,56X45 mm, 

i jedan bajonet za pušku M-48.  

 

O b r a z l o ž e n j e 

 

Kantonalno tužiteljstvo Kantona 10 Livno podnijelo je ovom sudu optužnicu broj: T10 0 KT 

0009743 21 od 09.12.2021. godine, protiv optuženoga T. K. zv. T., iz mjesta Livanjski put 

b.b. Bosansko Grahovo, radi krivičnih djela u stjecaju i to krivično djelo Nasilje u obitelji iz 

čl.222.st.2., a u vezi sa st.1. KZ FBiH i Neovlašteno držanje oružja ili eksplozivnih tvari iz 

čl.371.st.1. KZ FBiH, a sve u vezi s čl.54. KZ FBiH, Krivičnog zakona Federacije Bosne i 

Hercegovine. 

 

Postupajući po navedenoj optužnici sud je istu potvrdio dana 14.12.2021. godine, te je u 

skladu sa čl. 244. ZKP-a FBiH zakazano ročište o izjašnjenju optuženog o krivnji, a na kojem 

ročištu se optuženi izjasnio da nije kriv za krivična djela koja mu se stavljaju na teret 

navedenom optužnicom. 

U završnoj riječi zastupnik optužbe navodi da je tužiteljstvo dokazalo da je optuženi počinio 

krivična djela na način kako je to opisano u optužnici.  

 

Optuženi i branitelj u završnoj riječi izjavljuju da tužiteljstvo nije dokazalo da je optuženi 

počinio krivična djela koja mu se stavljaju na teret citiranom optužnicom. Predlažu da se 

optuženi oslobodi od optužbe. 

 

Na glavnom pretresu izvedeni su dokazi predloženi od strane tužiteljstva i to saslušanjem 

svjedoka – oštećene L. K., saslušanjem svjedoka J. K. i S. B. saslušanjem vještaka medicinske 

struke dr. Josipa Perića; uvidom u materijalne dokaze i to: Naredbu Općinskog suda u Livnu 

broj: 68 0  K xxxxxx 21 Kpp od 15.10.2021. godine;  Sudsko medicinsko vještačenje vještaka 

medicinske struke dr. Josipa Perića od 06.11.2021. godine; Službenu zabilješku PP Bosansko 

Grahovo broj: 02-03/7-03-239/21 od 15.10.2021. godine, Zapisnik o pretresanju PP Bos. 

Grahovo br. 02-03/7-1-03-182/21 od 16.10.2021. godine sa Fotodokumentacijom br. KU-

12,13 i 14/21 od 16.10.2021.godine, Potvrda o privremenom oduzimanju predmeta PP Bos. 

Grahovo br.02-03/7-3-1-03-181/21 od 16.10.2021. godine, Potvrda o privremenom 

oduzimanju predmeta PP Bos. Grahovo br.02-03/7-3-1-03-184/21 od 16.10.2021.godine, sa 

kartonskom kutijom – sa privremeno izuzetim predmetima-streljivo i drugo, Medicinska 

dokumentacija za L. K.: Povijest bolesti Doma zdravlja Drvar od 15.10.2021.godine, sa 

Fotodokumentacijom ozljeda L. K., KU-12/21;Izvještaj iz KE za osumnjičenog T. K., PS 

Jajce broj: 02/5-3-04-2-353/21 od 19.10.2021. godine i Troškovnik uz optužnicu. 

 

Na prijedlog obrane izvedeni su dokazi saslušanjem svjedoka A. K., L. B., Sr. M., mldb. T. 

K., saslušanjem optuženoga u svojstvu svjedoka. 

 

Sve izvedene dokaze sud je cijenio sukladno odredbe čl. 296. st. 2. ZKP-a FBiH, pa je od 

strane suda svaki dokaz cijenjen pojedinačno i u međusobnoj vezi sa ostalim dokazima.  

 

Temeljem ovakve ocjene dokaza sud poprima utvrđenim da je optuženi počinio radnje bliže 

opisane u izreci presude i da je tim radnjama ostvario sva bitna obilježja bića krivičnog djela 

za koje je oglašen krivim. U konkretnom slučaju optuženi je oglašen krivim za krivična djela 

Nasilje u obitelji iz čl.222.st.2., a u vezi sa st.1. KZ FBiH i Neovlašteno držanje oružja ili 

eksplozivnih tvari iz čl.371.st.1. KZ FBiH, a sve u vezi s čl.54. KZ FBiH, Krivičnog zakona 

Federacije Bosne i Hercegovine. 

 

Svoju vjeru sud poklanja Nalazu i mišljenju vještaka dr. Josipa Perića, vještaka medicinske 

struke koji je dugogodišnji sudsko medicinski vještak i sud cijeni da je Nalaz i mišljenje 

vještak dao u skladu s pravilima nauke, vještine i struke. Vještak dr. Josip Perić u cijelosti je 

ostao kod svog prethodno pismeno dostavljenog Nalaza i mišljena. Na glavnom pretresu 

navodi da je prema naredbi Kantonalnog tužiteljstva Kantona10 Livno dobio sam zadatak da 

iz uvida u Medicinsku dokumentaciju oštećene L. K., utvrdi vrstu i težinu tjelesnih ozljeda 

koje je zadobila oštećena kao i način nastanka ozljeda. U spisu mu bio je dostavljen Nalaz i 

Povijest bolesti  iz Doma zdravlja Drvar od 15.10.2021. godine koji je u cijelosti citiran i 

fotodokumentacija iz PU Drvar od 15.10.2021. godine gdje su priložene fotografije 1-26 , a 

na kojima su  prikazane ozljede na tijelu oštećene L. K.. Na osnovu uvida u Medicinsku 

dokumentaciju koju potvrđuje i fotodokumentacija, utvrđeno je da je oštećena L. K. zadobila 

slijedeće ozljede: Nagnječenje u području glave sa krvnim podljevima ispod očiju, izraženije 

lijevo, krvni podljev u području leđa i lijeve natkoljenice, navedene ozljede se prema 

klasifikaciji tjelesnih ozljeda svrstavaju u lake tjelesne ozljede i iste su nanesene djelovanjem 

tupog, tvrdog i zamahnutog sredstva. Na upit tužitelja kad su te otprilike ozljede nastale u 

odnosu na vrijeme sačinjavanja fotodokumentacije, odgovara da prema izgledu na 

fotodokumentaciji  smatra da su ozljede  svježe nastale i da se mogu povezati sa spornim 

događajem. 

 

Svjedok L. K., supruga je optuženog, a bila je vidno uzbuđena, potresena i na rubu plača 

prilikom svjedočenja. Sjeća se detaljno  što se dešavalo desilo dana 10.10.2021. godine. 

Navodi da je njen suprug došao oko  jedan i ili pola dva sata u noći. Spavala je zajedno sa 

malom Mihaelom.  Prvo ju je verbalno napao riječima „ šta ti imaš protiv mene, moje matere, 

šta je, uvijek ti smeta moja mater:“ Nakon njenog pitanja u čemu je problem, počeo ju je 

udarati šakama. Tražio je i da pregleda njen mobitel. To se dešavalo u spavaćoj sobi gdje je 

ležala i kćerka Mihaela. Udarao je šakom, pa su joj ostale modrice po glavi i tijelu. Kritični 

događaj se dogodio u subotu na nedjelju, a ona je kod liječnika bila u petak kad ju je policija 

izvela iz kuće. Bilo ju je stid i sramota da  sa onim masnicama izlazi i tek po dolasku policije 

je otišla liječniku, odnosno tamo je odvela policija. Svjedok se ne pridružuje kaznenom 

gonjenju i ne postavlja imovinskopravni zahtjev. 

 

Iskaz svjedoka L. K. nije u suprotnosti sa dostavljenom medicinskom 

dokumentacijom, Nalazom vještaka medicinske struke, kao ni priloženom 

fotdokumentacijom, na kojoj se prikazuju ozljede oštećene L. K., pa sud u potpunosti 

poklanja svoju vjeru svjedoka L. K.. 

 

Svjedok J. K. zaposlen je u MUP-u Kantona 10 Livno. Dana 15.10.2021. godine  u 8:00 sati 

skupa sa kolegom I. M. radio pozorno patrolnu djelatnost. Trebali su usmeno pozvati osobu L. 

K. za razgovor u policiju. Nismo znali o čemu se radi i otišli su do L. obiteljske kuće. Ali je 

njen muž T. K., izišao iz kafića Tigra i bio je uznemiren i ljut i pitao je zašto trebamo L.. Oni 

su mu rekli da je zapovjednik zove na neki usmeni razgovor,  a on je rekao da je njegova 

žena, supruga u Drvaru da je s prijateljicama otišla na kavu i da ne zna kad će doći. Nakon 

toga su se konsultirali sa zapovjednikom koji je rekao da bi optuženi T.  mogao doći u 

policiju. Ponovno su došli do obiteljske kuće K.. Zvonili su, a nitko nije otvarao, ali se iz kuće 

čula galama, što im je bilo sumnjivo. Znali su  L.  boju glasa i mislili su da je ona u kući i da 

je bila neka svađa između nje i T... Zvonili su ponovo. Izašao je  T. K., obratio im se grubo 

rekavši: „Šta 'oćete vi i opsovao je:“ Rekli su zapovjednik želi razgovarati  s njim usmeno te 

su ga pozvali da dođe u policiju. Rekao je je da će doći i nije pristupio s  autom policijskim, 

nego je pristupio sa svojim autom, a vozio je WV Passata. Svjedok potvrđuje da je sačinio 

Službenu zabilješku PP Bosansko Grahovo broj: 02-03/7-03-239/21 od 15.10.2021. godine. 

 

Svjedok tužiteljstva S. B. zaposlen je u MUP-u K10 PP Bosansko Grahovo, pa je svjedočio na 

okolnosti pretresanja kuće i pomoćnih objekata optuženoga T. K., navodeći da je uzeo sve 

predmete koji su bili izuzeti, a to su predmeti bojnog porijekla i ti predmeti nakon su od strane 

ovlaštenih službenih osoba donijeti u PP Bosansko Grahovo, zaključani su u kasu s tim da je 

on sve sortirao, prebrojio i upakirao u kartonsku kutiju odvojivši razne vrste municija s ciljem 

da to ne bude pomiješano. Navodi da je to njegov zadatak kao istražitelja i krim tehničara. Na 

upit branitelja da li je prilikom brojanja municije bio prisutan i optuženi, svjedok odgovara: da 

optuženi nije bio prisutan prilikom pakiranja i brojanja, a da je bio prisutan krim istražitelj D. 

K., odnosno osoba koja je vršila pretres. 

Neutemeljen je prigovor branitelja optuženog da se radi o nezakonito pribavljenim dokazima, 

jer je postupljeno protivno odredbi čl. 79. ZKP-a FBiH.  Međutim, u spisu predmeta postoji 

Naredba Općinskog suda u Livnu broj: 68 0  K xxxxxx 21 Kpp od 19.10.2021. godine, prema 

kojoj naredbi je naređeno pretresanje obiteljske kuće i pomoćnih objekata u Livanjskoj ulici 

b.b., kao i Ugostiteljskog objekta „T.“ koji se nalazi  u sklopu kuće. Tužitelj navodi da je 

naredba navedena i u zapisniku o pretresanju od dana 16.10.2021. godine. Neutemeljen je i 

prigovor branitelja optuženoga da Naredbom za pretresanje nije bio obuhvaćen kontejner koji 

je odmaknut od kuće jer je Naredbom Općinskog suda u Livnu broj: 68 0 K xxxxxx 21 Kpp, 

naređen pretres obiteljske kuće i pomoćnih objekata, Ugostiteljskog objekta „T.“, motornog 

vozila marke WV Passat, odnosno objekata koje koristi T. K., a istom naredbom je naređeno i 

privremeno oduzimanje predmeta koji mogu poslužiti kao dokaz u krivičnom postupku. 

 

Uvidom u Službenu zabilješku PP Bosansko Grahovo broj: 02-03/7-03-239/21 od 15.10.2021. 

godine, za koju je svjedok J. K. potvrdio da ju je sačinio zajedno sa kolegom policajcem 

Ivanom Mihaljevićem utvrđeno je da su djelatnici PP Bosansko Grahovo dana 15.10.2021. 

godine došli na adresu Livanjska b.b. kako bi pozvali na razgovor L. K., a razgovor se trebao 

obaviti u prostorijama PP Bosansko Grahovo. Ulazna vrata obiteljske kuće su bila zatvorena, 

zvonili su ali vrata nije nitko otvarao, s tim da je nakon kraćeg vremena iz UO T. koji se 

nalazi u sklopu kuće obratio im se suprug L. K. na kojem se vidjelo da je blago uznemiren. 

Optuženi im je rekao da je njegova supruga otišla sa prijateljicama u Drvar te da će joj 

prenijeti da se javi u prostorije PP radi razgovora. Kasnije im je zapovjednik PP rekao da 

treba pozvati i optuženoga da pristupi u PP Bosansko Grahovo radi razgovora pa su se vratili, 

kuća je ponovno bila zaključana. Izvršili su obilazak oko užeg dijela kuće i zvali optuženoga 

da bi čuli galamu što je ličilo na svađu između T. i L.. Uskoro iz kuće je izišao optuženi i to 

vidno uzrujan pa im se obratio riječima „Šta se vi pravite majmuni, i koji kurac više 'oćet od 

mene“. Kad su mu rekli da treba po zapovjedi zapovjednika PP Bosansko Grahovo doći u 

prostorije PP isti je na drzak način rekao da će doći na razgovor što je kasnije i učinio. 

 

Uvidom Zapisnik o pretresanju PP Bos. Grahovo br. 02-03/7-1-03-182/21 od 16.10.2021. 

godine, utvrđeno je da je pretresanje obavljeno dana 16.10.2021. godine, i to na temelju 

usmene naredbe dežurnog suca za prethodni postupak a broj naredbe je: 68 0  K xxxxxx 21 

Kpp od 15.10.2021. godine, i da je pretresanje vršeno uz prisustvo ovlaštenih službenih 

osoba, optuženog i dva punoljetna svjedoka. Prilikom pretresanja su pronađeni i privremeno 

oduzeti slijedeći predmeti: jedan pištolj marke Farijas Taurus S.A. Model PT 92, AFS call. 

9mm ser. broja: TPE 88724, pripadajući okvir za pomenuti pištolj i dva komada streljiva za 

pomenuti pištolj i dva komada streljiva u spremniku call. 9mm., jedan okvir od Češke 

zbrojevke i 11 komada streljiva, 16 komada streljiva call. 9mm., 5 komada pakovanja streljiva 

od 9mm, marke Luger, pakovanje streljiva marke Handgern, amunition, call. 9mm., dva 

pakovanja po 50 komada streljiva, 9x19 mm., Ball. 1 komad streljiva za oružje nepoznate 

marke, dva opasača sa futrolom za pištolj, (jedan crne boje, a drugi bijele) sa lisicama, jedan 

manji nož pronađen u futroli za okvir, jedan komad maskirnog rap prsluka – prsni sa 5 

komada okvira APM 70 sa pripadajućim streljivom i kanticom za ulje, 3 okvira za automatsku 

pušku call. 5,56mm sa pripadajućim streljivom i rapom za nošenje, jedan komad rapa prsnog 

sa dva okvira za automatsku pušku sa pripadajućim streljivom, jedna najlonska vrećica u 

kojoj se nalaze dva okvira za automatsku pušku M70, 520 komada streljiva call. 7,62 x39mm, 

49 komada streljiva (pancirno zapaljivi metci) call. 7,62 x39 mm, PVC kutija za pištolj CZ, 

M75 sa upustvom i kanticom za ulje, jedan bajonet za pušku M48, Oružani list broj: 001292, 

mobilni telefon marke Huawei u crvenoj futroli. U Zapisniku se navodi da je za privremeno 

oduzete predmete izdana Potvrda o privremenom oduzimanju predmeta broj: 02-03/7-3-1-03-

184/21 od 16.10.2021.godine. 

 

Uvidom u Potvrdu o privremenom oduzimanju predmeta PP Bos. Grahovo br.02-03/7-3-1-03-

184/21 od 16.10.2021.godine, proizilazi da se u istoj navodi da su predmeti privremeno 

oduzeti od optuženoga T. K. i da će ti privremeno oduzeti predmeti biti pohranjeni u PP 

Bosansko Grahovo. Uvidom u Potvrdu o privremenom oduzimanju predmeta PP Bos. 

Grahovo br.02-03/7-3-1-03-181/21 od 16.10.2021. godine, proizilazi da se u istoj navodi da 

su predmeti privremeno oduzeti od optuženoga T. K. i da će ti privremeno oduzeti predmeti 

biti pohranjeni u PP Bosansko Grahovo. U potvrdama su nabrojani predmeti koji su navedeni 

i u Zapisniku o pretresanju PP Bos. Grahovo br. 02-03/7-1-03-182/21 od 16.10.2021. godine. 

 

Iz Fotodokumentacije br. KU-12,13 i 14/21 od 16.10.2021. godine, utvrđeno je da se na 

Fotodokumentacijama prikazuje vatreno oružje Pištolj marke Farijas Taurus koji je pronađen 

u ostavi kuće optuženog, Oružani list broj: 001292 na ime optuženoga, streljiva, opasači, 

lisice, dvije palice, preklopni nož, da se prikazuju oštećenja na vratima kupatila, kontejner za 

stanovanje kao prateći objekt u vlasništvu optuženoga u kojem su pronađene stvari vojnog 

porijekla. Na fotografijama 9,10,11,12 i 13 prikazuju se stvari vojnog porijekla: spremnici za 

okvire, okvirovi za automatsku pušku, bajonet za pušku M48, streljiva u najlonskoj kesi, a 

stvari su pronađene u kontejneru za stanovanje. Na fotografijama 14 i 15 prikazano je vozilo 

koje koristi optuženi i mobilni telefon Huawei crvene boje koji koristi L. K., a koji je 

pronađen u vratima vozila od vozača. Na fotografijama 16 prikazano je vatreno oružje, Pištolj 

marke CZ 75 B call. 9mm, i kutija od novogodišnjeg nakita gdje je pištolj zatečen, 

dobrovoljno predato od L. K.. Na fotografijama 17 i 18 prikazan je tavan kuće gdje je zatečen 

pištolj CZ 57 B. Na fotografijama od 19,20,21,22,23,24,25,26,27 i 28 prikazan je razgovor 

preko društvene mreže Viber između L. K. i A. M..  

 

Na Fotodokumentaciji ozljeda L. K., KU-12/21 (datum fotografiranja 15.10. 2021. godine) 

prikazana je oštećena L. K., na fotografijama 2 i 3 prikazano je lice oštećene sa vidljivim 

modricama ispod lijevog i desnog oka, na fotografiji 4 prikazani su krvni podljevi u predjelu 

donjeg dijela leđa L. K., na fotografiji 5 prikazani su krvni podljevi u predjelu butina lijeve 

noge, n a fotografiji 6 ozljede na donjem dijelu tijela L. K.. 

 

Medicinsku dokumentaciju za L. K.: Povijest bolesti Doma zdravlja Drvar od 

15.10.2021.godine, nije potrebno posebno obrazlagati budući da je istu obrazložio vještak 

medicinske struke u svom Nalazu i mišljenju.  

 

Svjedok obrane A. K., majka je optuženoga i njenom iskazu sud nije poklonio svoju vjeru jer 

je iskaz ovoga svjedoka u suprotnosti sa iskazom svjedoka L. K. i u suprotnosti sa Nalazom i 

mišljenjem vještaka medicinske struke kao i fotodokumentacijom. Svjedok A. K. u svom 

iskazu ne navodi da je optuženi udarao oštećenu L. K., tvrdi da je oštećena L. K. nakon ovog 

događaja išla na posao i da je sve bilo uobičajeno, a da ona na oštećenoj L. K., koja je njena 

nevjesta nije vidjela ništa, odnosno da nije vidjela da ima neke ozljede po tijelu.  

 

Svjedok obrane L. B. zaposlen je u PTT Bosansko Grahovo, poznaje optuženoga, a na upit 

branitelja da li je kuća optuženoga bila zaključana, svjedok odgovara da je kuća uvijek 

zaključana pa je objasnio kako uruči poštu, bacajući grudvu snijega zimi ili neki kamenčić 

ljeti. Iskaz ovog svjedoka irelevantan je za ovaj krivični postupak. 

 

Svjedok obrane S. M. izjavljuje da je poslije kritičnog događaja viđala optuženoga, kao i 

oštećenu L. K.. O događaju od 10.10.2021. godine, navodi da je policija došla po T., poznato 

joj je da je policija obavila pretres. Viđala je i oštećenu L. K. i njoj je na L. sve izgledalo 

uobičajeno. Svjedok navodi da je došla raditi prvu smjenu nakon kritičnog događaja, ali pri T. 

ne objašnjava konkretno razloge zbog čega je došla raditi u prvu smjenu, budući da je stalno 

zaposlena u Šumariji Bosansko Grahovo. Prethodno je svjedok izjavio suprotno, da je L. K. tj. 

oštećena radila prve smjene, a da bi ona samo ponekad „ulijetala“, pa je ostao nedorečen 

razlog zbog čega oštećena nakon kritičnog događaja nije došla na radno mjesto. 

Svjedok mldb. T. K. nije očevidac događaja jer je te noći bio na rođendanskoj zabavi, ali u 

svom iskazu navodi da je vidio modrice na majci nekoliko dana kasnije. Poznato mu je i da je 

otac tj. optuženi u kontejneru imao oružje i streljivo i da mu je otac rekao da je to streljivo 

našao u šumi i da će ga predati policiji, te mu je rekao da ne dira predmete u kontejneru.  

 

Dakle, iz iskaza svjedoka T. K. proizilazi da je nekoliko dana nakon 10.10.2021. godine, vidio 

na majci modrice kao i da mu je bilo poznato da se u kontejneru nalazi streljivo i oružje, a 

saznanje da se u kontejneru nalazi oružje i streljivo dobio je od optuženoga. 

 

Iskazu optuženog saslušanog u svojstvu svjedoka sud nije poklonio svoju vjeru. Svojim 

iskazom optuženi pokušava izbjeći krivičnu odgovornost. Naime, iskaz optuženog kojeg je 

dao u svojstvu svjedoka je u suprotnosti sa iskazom svjedoka - oštećene L. K., Iskazom 

vještaka medicinske struke, fotodokumentacijom ozljeda za L. K. KU 12/21, Zapisnikom o 

pretresanju PP Bosansko Grahovo br. 02-03/7-1-03-182/21 od 16.10.2021. godine, sa 

Fotodokumentacijom br. KU-12,13 i 14/21 od 16.10.2021.godine, Potvrdom o privremenom 

oduzimanju predmeta PP Bosansko Grahovo br.02-03/7-3-1-03-181/21 od 16.10.2021. 

godine, Potvrdom o privremenom oduzimanju predmeta PP Bosansko Grahovo br.02-03/7-3-

1-03-184/21 od 16.10.2021.godine, sa kartonskom kutijom u kojoj su se nalazili privremeno 

oduzeti predmeti, streljivo i drugo. Optuženi navodi da oštećenu nije udarao, nego da su se 

„počupali“ za telefon, tj. mobitel, i da je najvjerojatnije prilikom borbe za mobitel jer je želio 

vidjeti tko je zove tako kasno oštećena ozlijeđena. Optuženi u odnosu na pronađeno streljivo i 

oružje navodi da je isto našao na putu, kad je brao gljive i da je njegova namjera bila da to 

preda u policiju. Odredbom čl.8. st. 2. Zakona o oružju i streljivu („Narodne novine 

Hercegbosanske županije“ br.6/2013 od 05.07.2013. godine), određeno je da je zabranjeno 

nabavljanje ili držanje ili nošenje oružja kategorije A, osim ako ovim Zakonom nije drugačije 

propisano, dok je odredbom čl.7. navedenog Zakona detaljno navedeno odnosno izvršena je 

kategorizacija oružja uz navode koje oružje spada u kategoriju A, a to je upravo streljivo 

odnosno predmeti koji su pronađeni kod optuženog prilikom pretresa i predmeti koji se nalaze 

u naprijed navedenim potvrdama. 

 

Odredbom čl.222. st.1. KZFBiH, određeno je da krivično djelo čini ko nasiljem, drskim ili 

bezobzirnim ponašanjem ugrožava mir, tjelesnu cjelovitost ili psihičko zdravlje člana svoje 

porodice, dok je stavkom 2. određeno da ko krivično djelo iz st.1. učini prema članu svoje 

obitelji s kojim živi u zajedničkom kućanstvu kaznit će se novčanom kaznom ili kaznom 

zatvora do 3(tri) godine.  

Iz iskaza svjedoka oštećene L. K., fotodokumentacije za L. K., povijesti bolesti Doma 

zdravlja od 15.10.2021. godine, Nalaza vještaka medicinske struke nesporno je utvrđeno da je 

oštećena kritičnog događaja zadobila ozljede koje je vještak opisao u vidu nagnječenja – 

modrice u području glave sa krvnim podljevima ispod očiju, kao i leđa i lijeve natkoljenice. 

Ozljede oštećenoj nanio je optuženi koji je oštećenu udarao šakama po glavi i tijelu, kako je to 

navela u svom iskazu oštećena, a što je potvrđen i naprijed navedenim materijalnim 

dokazima. 

 

Odredbom čl.371. st. 1. KZFBiH, određeno je da ko neovlašteno izradi, prepravi, proda, 

nabavi ili razmijeni  vatreno oružje, municiju ili eksplozivne materije, ili ko neovlašteno drži 

vatreno oružje, municiju ili eksplozivne materijale, čija nabavka građanima uopće nije 

dozvoljena kaznit će se kaznom zatvora do 3(tri) godine. 

Iz iskaza optuženoga (koji navodi da je streljivo pronašao dok je brao gljive) Zapisnika o 

pretresanju PP Bosansko Grahovo br.02-03/7-1-03-182/21 od 16.10.2021.godine sa 

Fotodokumentacijom br. KU-12,13 i 14/21 od 16.10.2021.godine, Potvrde o privremenom 

oduzimanju predmeta PP Bosansko Grahovo br.02-03/7-3-1-03-181/21,od 16.10.2021.godine, 

Potvrda o privremenom oduzimanju predmeta PP Bosansko Grahovo br.02-03/7-3-1-03-

184/21,od 16.10.2021. godine, sa kartonskom kutijom–sa privremeno izuzetim predmetima-

streljiva,  proizilazi da je držao oružje i streljivo, suprotno odredbi članka 8. st.2. Zakona o 

oružju i streljivu („Narodne novine Hercegbosanske županije“, broj: 6/2013 od 05.07.2013. 

godine). Streljivo je pregledano, pobrojano, izdate su potvrde o privremenom oduzimanju 

predmeta.  

 

Nakon što je na naprijed navedeni način utvrdio krivičnu odgovornost optuženog, prilikom 

odlučivanja o vrsti i visini kazne sud je uzeo u obzir sve okolnosti vezane za predmetno 

krivično djelo i počinitelja (odgovarajuća primjena čl. 49. KZFBiH). Kao olakšavajuću 

okolnost sud je optuženom uzeo  u obzir da se optuženi korektno držao pred sudom. Od 

otežavajućih okolnosti na strani optuženoga sud je imao u vidu da su držaoci oružja i streljiva 

imali nebrojene prilike od završetaka rata da nekažnjivo predaju oružje i streljivo. 

 

Sa izrečenom kaznom zatvora, prema mišljenju ovog suda postići će se cilj i svrha 

kažnjavanja predviđena čl.7 KZ F BiH, odnosno zaštita društva od činjenja krivičnih djela 

preventivnim utjecajem na druge da poštuju pravni sustav i ne počine krivična djela, te 

sprečavanjem počinitelja da počini krivična djela kao  poticanje njegovog preodgoja, te zaštita 

i satisfakcija žrtve krivičnog djela. 

 

Na temelju čl. 57. st. 1. KZFBiH, u izrečenu kaznu zatvora optuženom se uračunava vrijeme 

provedeno u pritvoru po Rješenju Općinskog suda Livno, br. 68 0 K xxxxxx 21 Kpp 2 od 

17.10.2021.godine od 15.10.2021.godine do 15.11.2021.godine. 

 

Na temelju čl. 202. st. 1. ZKP-a FBiH optuženi se obvezuje na plaćanje troškova postupka u 

iznosu od 250,00 KM. Troškovi postuka odnose se na troškove sudsko medicinskog 

vještačenja u iznosu od 100,00 KM, pristup vještaka medicinske struke na glavni pretres u 

iznosu od 50,00 KM, te paušal u iznosu od 100,00 KM, na koji način ukupni troškovi iznose 

250,00 KM. 

 

Na temelju čl.78. st. 1. i st.3. KZFBiH, optuženom je izrečena sigurnosna mjera oduzimanja 

predmeta, pa se od optuženog oduzima: 730 komada streljiva, call.7,62X39 mm, 49 komada 

streljiva-pancirno zapaljivih metaka, call.7,62X39 mm, 90 komada streljiva cali.5,56X45 mm, 

i jedan bajonet za pušku M-48.  

 

Radi svega naprijed izloženog odlučeno je kao u dispozitivu presude. 

  

 

Zapisničar                                                                                                               S u d i j a 

 

Ivona Gotovac              Karmela Lemo 

 

 

Pravna pouka: Protiv ove presude dopuštena je žalba Kantonalnom sudu u Livnu. Žalba se 

podnosi putem ovog suda u roku od 15 dana od dana prijema presude, u dovoljnom broju 

primjeraka za sud i stranke. 

